
	1. ՀՀ ֆինանսների նախարարություն
	22.01.2022թ.

	
	N01/2-3/1091-2022

	Ս.թ. հունվարի 11-ի Ձեր թիվ 01/3-4/1405-2022 գրությամբ ներկայացված` «Հայաստանի Հանրապետությունում ծխախոտային և ալկոհոլային ապրանքների դրոշմավորման պիլոտային ծրագիրը հաստատելու և Եվրասիական տնտեսական միության շրջանակներում նույնականացման միջոցներով ապրանքների դրոշմավորման ազգային օպերատոր սահմանելու մասին» ՀՀ կառավարության որոշման նախագծի վերաբերյալ հայտնում ենք հետևյալը:
1. Նախագծի նախաբանում կատարված հղումը չի բխում ՀՀ կառավարության և ՀՀ վարչապետի որոշումների նախագծերի ընդունման գործընթացում իրավական հիմնավորվածության, մասնավորապես՝ լիազորող նորմերի հաճախակի բացակայության հետ կապված խնդիրը կարգավորելու առնչությամբ ՀՀ վարչապետի կողմից տրված՝ 2021 թվականի նոյեմբերի 2-ի թիվ 02/10.3/37766-2021 հանձնարարականի պահանջներից:
Այս առումով, հարկ է նշել, «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի համաձայն՝ (...) Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Նույն օրենքի 2-րդ հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտ է համարվում Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտը:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
Սահմանադրաիրավական նշյալ նորմի բովանդակությունից բխում է, որ Սահմանադրությունը ենթաօրենսդրական նորմատիվ իրավական ակտեր ընդունելու իրավասությունը վերապահել է միայն Սահմանադրությամբ նախատեսված մարմիններին, ընդ որում, նշյալ մարմինները կարող են ենթաօրենսդրական նորմատիվ իրավական ակտեր ընդունել միայն օրենքով հստակ նախատեսված դեպքերում, իսկ լիազորող նորմերը պետք է համապատասխանեն իրավական որոշակիության սկզբունքին, այսինքն, լինեն բավականաչափ հստակ՝ օրենսդրի կամքի բովանդակությունը և սահմանները հասկանալու համար:
Հետևաբար, յուրաքանչյուր դեպքում ենթաօրենսդրական նորմատիվ իրավական ակտ ընդունելու՝ Սահմանադրությամբ նախատեսված այս կամ այն մարմնի լիազորությունը պետք է ուղղակիորեն նախատեսված լինի օրենքով:
Տվյալ դեպքում, Նախագծի նախաբանում հղում է կատարվում ՀՀ սահմանադրության 153-րդ հոդվածի 3-րդ մասին, որով ամարգրված է ՀՀ  Կառավարության՝ ենթաօրենսդրական նորմատիվ իրավական ակտեր ընդունելու իրավասությունը, որը ոչ մի կերպ չի կարող դիտարկվել որպես «ունիվերսալ» լիազորող նորմ:
	Չի ընդունվել
Նախագիծը մշակվել է 2018 թվականի փետրվարի 2-ին Ալմաթիում ստորագրված «Եվրասիական տնտեսական միությունում նույնականացման միջոցներով ապրանքների դրոշմավորման մասին» Համաձայնագրին համապատասխան դրոշմավորման համակարգի ներդրման համար օրենսդրական կարգավորւմներ  իրականացնելու անհրաժեշտությամբ, ինչպես նաև Հայաստանի Հանրապետությունում որոշ ապրանքների համար հսկիչ (նույնականացման) նշաններով դրոշմավորման ներդրման փորձնական ծրագիր իրականացնելու նպատակով: Բացի այդ, հարկ է նկատի ունենալ, որ նախկինում նմանատիպ կարգավորում սահմանվել է ՀՀ կառավարության 18.10.2018թ․ N1151-Ն որոշմամբ՝ «Հագուստի առարկաներ, հագուստի պարագաներ և այլ արտադրատեսակներ բնական մորթուց» ապրանքային դիրքում ներառված ապրանքների՝ հսկիչ (նույնականացման) նշաններով դրոշմավորման փորձնական ծրագիր իրականացնելու համար։


	2. Նախագծի 3-րդ կետով ՀՀ ֆինանսների նախարարությանը հանձնարարվում է ՀՀ պետական եկամուտների կոմիտեի հետ համատեղ մինչև 2022 թվականի մարտի 1-ը Հայաստանի Հանրապետության կառավարության քննարկմանը ներկայացնել օրենսդրական փոփոխությունների նախագիծ ԱՏԳ ԱԱ 2204, 2205, 2206, 2207, 2208 և 2402 ծածկագրերին դասվող ապրանքախմբերի ակցիզային դրոշմանիշերով դրոշմավորումը 2023 թվականի հունվարի 1-ից «Եվրասիական տնտեսական միությունում ապրանքների նույնականացման միջոցներով դրոշմավորման մասին» համաձայնագրի շրջանականներում սահմանված նույնականացման միջոցներով ապրանքների դրոշմավորման ստանդարտներով իրականացնելու և ԱՏԳ ԱԱ այլ ծածկագրերին դասվող ապրանքախմբերի դրոշմավորման ժամկետների սահմանումը Հայաստանի Հանրապետության կառավարությանը լիազորելու նպատակով։
Այս առումով, առաջարկում ենք խնդրո առարկա օրենսդրական փոփոխությունների մշակման աշխատանքների համակարգող սահմանել ՀՀ պետական եկամուտների կոմիտեին՝ հաշվի առնելով այն, որ նախկինում «Եվրասիական տնտեսական միությունում ապրանքների նույնականացման միջոցներով դրոշմավորման մասին» համաձայնագրի մշակման աշխատանքները համակարգվել են, իսկ ներկայումս դրոշմավորման նոր համակարգի ներդրման աշխատանքները համակարգվում են ՀՀ պետական եկամուտների կոմիտեի կողմից:
	Ընդունվել է 
Կատարվել է համապատասխան փոփոխություն


	2. ՀՀ արդարադատության նախարարություն
	11.02.2022թ.

	
	N//5987-2022

	«Հայաստանի Հանրապետությունում ծխախոտային և ալկոհոլային ապրանքների դրոշմավորման պիլոտային ծրագիրը հաստատելու և Եվրասիական տնտեսական միության շրջանակներում նույնականացման միջոցներով ապրանքների դրոշմավորման ազգային օպերատոր սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1. Նախագծի նախաբանում, որպես Նախագծի ընդունման լիազորող նորմ, հղում է կատարված  Հայաստանի Հանրապետության Սահմանադրության 153-րդ հոդվածի 3-րդ մասին, որի համաձայն՝ կառավարությունն իրավասու է ընդունելու ենթաօրենսդրական նորմատիվ իրավական ակտեր:
Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Ելնելով վերոգրյալից առաջարկում ենք սույն որոշման նախաբանում հղում կատարել այն իրավական ակտին, որով ՀՀ կառավարությունը լիազորվել է ընդունելու հիշյալ որոշումը: 
	Չի ընդունվել
Նախագիծը մշակվել է 2018 թվականի փետրվարի 2-ին Ալմաթիում ստորագրված «Եվրասիական տնտեսական միությունում նույնականացման միջոցներով ապրանքների դրոշմավորման մասին» Համաձայնագրին համապատասխան դրոշմավորման համակարգի ներդրման համար օրենսդրական կարգավորւմներ  իրականացնելու անհրաժեշտությամբ, ինչպես նաև Հայաստանի Հանրապետությունում որոշ ապրանքների համար հսկիչ (նույնականացման) նշաններով դրոշմավորման ներդրման փորձնական ծրագիր իրականացնելու նպատակով: Բացի այդ, հարկ է նկատի ունենալ, որ նախկինում նմանատիպ կարգավորում սահմանվել է ՀՀ կառավարության 18.10.2018թ․ N1151-Ն որոշմամբ՝ «Հագուստի առարկաներ, հագուստի պարագաներ և այլ արտադրատեսակներ բնական մորթուց» ապրանքային դիրքում ներառված ապրանքների՝ հսկիչ (նույնականացման) նշաններով դրոշմավորման փորձնական ծրագիր իրականացնելու համար։


	2. Նախագծի վերնագրի դրույթները անհրաժեշտ է համապատասխանեցնել նախագծի 1-ին կետի դրույթներին, ղեկավարվելով «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթներին, որոնց համաձայն՝ «Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը»:
	Ընդունվել է

	3. Նախագծի հավելվածի դրույթների համարակալումը անհրաժեշտ է համապատասխանեցնել «Նորմատիվ իրավական ակտերի մասին» ՀՀ օրենքի 14-րդ հոդվածի 5-րդ մասի պահանջներին, որի համաձայն՝ «Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով»:
	Ընդունվել է



